Qlobal Dua Günü

Pentikost Bazar Günü, 31 May
Pentikost günü səhər öz yerli məbədiniz ilə dua edin

Pentikost Bazar günündə səhər toplantısının bir neçə hissəsini yekdil duaya həsr edin. Bu gün dünya üçün dua edərkən hamımızın dünya ilə birlikdə dua etdiyini bilməsinə kömək məqsədilə yaradıcı ideyalar çoxdur. Sınaqdan keçirilmiş ideyalardan bəziləri aşağıdakılardır:  
· Bütün xalqların dəyişilməsi və Məsihin izzəti üçün dünyada milyonlarla insanın duaya toplaşdığını elan edin.

· “Dünya üçün Dua”nı birlikdə ucadan oxuyun (səh. 12-14).

· On gün ərzində dua etmiş insanların şəhadətliklərini bölüşün.
· Yaxınlıqda olan başqa məbədlər ilə birləşmiş toplantıları nəzərdə saxlayın.
Evlərdə və ya ictimai yerlərdə toplaşın. 

Pentikost gününün günortası və axşamı dünyanın hər bir yerində müxtəlif cərəyanlardan olan Məsihçilər evlərdə, yaxud mümkün olarsa, stadionlarda, ictimai zallarda və açıq meydanlarda toplaşmağı nəzərdə tuturlar. Bəzi toplantılar kiçik olacaq. Bəziləri böyük olacaq, amma hər biri tövbənin və ümidin eyni görüntüsü ilə dua edəcəklər. Birinci Pentikost günündə - Məsihin xeyir-duasının küçələrdə və açıq meydanlarda zühur olduğu kimi - biz Məsihin adı ilə Allaha açıq ibadət edəcəyik və xalqların xeyir-duası, şəfası üçün dua edəcəyik. Nə qədər mümkündürsə, məbəd binalarımızdan kənarda başqa yerlərdə toplaşmağa çalışırıq.   
· Şəhərinizdə toplantını təşkil etməkdə kömək edin. Pastorunuz və başqa etibarlı yerli rəhbəriniz ilə məsləhətləşin. www.globaldayofprayer.com saytında istənilən ölçüdə toplantı təşkil etmək üçün sadə və sınaqdan keçmiş yardımlar tapa bilərsiniz. 

· Bütün toplantılar böyük olmayacaq. Bir çoxları evlərdə balaca qruplar halında və ya ictimaiyyətlərində olan açıq yerlərdə birləşirlər. Əgər böyük toplantı nəzərdə tutulmayıbsa, öz evinizi dua toplantısı üçün açmaq istərdinizmi? 

Bir səslə dua edin: Dünya üçün Dua

Aşağıdakı dua Beynəlxalq Dua Şurasının üzvləri tərəfindən hazırlanıb. Bu bir çox dillərə tərcümə edilib, onlardan çoxunu www.globaldayofprayer.com saytından əldə etmək olar. Dua hər Qlobal Dua Günü toplantısında birlikdə oxunacaq.
Dünya Üçün Dua

“Onlar...yekdilliklə Allaha dua edərək dedilər” – Həv. İş. 4:24

Qüdrətli Allah – Ata, Oğul və Müqəddəs Ruh 

Bütün dünyada olan imanlılar ilə birlikdə,

Biz bu gün Sənin Adını izzətləndirmək üçün toplaşmışıq.

Sən yerin və göyün Yaradanısan.

Sənə bənzəyən yoxdur, Sən bütün yollarında müqəddəs 

və salehsən.

Biz kainatın Padşahı kimi Sənin hakimiyyətinə tabe oluruq.

Biz bir nəfər kimi dua edərək Səni ürəklərimizdə padşahlıq

kürsüsünə oturduruq və dünyanın qarşısında Səni şərəfləndiririk.

Birlikdə: 
Rəbb Allah, yalnız Sən bizim 

həmdlərimizə və səcdəmizə layiqsən. 

Göylərdə olan Atamız,

Dünyanı belə çox sevdiyinə görə təşəkkür edirik.

Səninlə barışaq deyə günahlarımıza görə çarmıxda ölmək üçün    

Öz vahid Oğlunu, İsa Məsihi verdin.  

Səni Ata çağırmaq hüququnu bizə verdiyinə və Sənin övladların 

olduğumuza görə minnətdarıq.  

Heç bir şey bizi Sənin məhəbbətindən ayıra bilməz.
Birlikdə: 
İsa Məsih Xilaskarımız olduğundan bizi Öz 

ailənə övladlığa götürdüyünə görə, Ata çox sağ ol.
Rəbb İsa Məsih, 

Yalnız sən tarixin tumarlarını açmağa layiqsən, 

çünki Sən bizə görə öldün və Ata üçün bizi Öz qanınla satın

aldın.

Biz bəyan edirik ki, Sən Məbədin Başısan, göydə və yerdə olan 

hər bir şeyin Rəbbisən.  

Qoy hər bir qəbilədən, dildən, xalqdan və millətdən Sənin 

davamçıların olsun ki, Sənin xeyir-duan bütün xalqlar arasında

dəyişiklik gətirsin. 

Qoy Sənin padşahlığın dünyanın hər bir ölkəsində qurulsun ki, 

hökumətlər salehlik və ədalətlə rəhbərlik etsinlər. 

Və qoy Sənin Adın günəşin doğmasından batmasına qədər 

ucalsın. 

Birlikdə:
 İsa Məsih Sən dünyanın Xilaskarı və hamının Rəbbisən.

Mərhəmət və lütf Atası,
Biz günah etdiyimizi və dünyamızın günahın gücü altında olduğunu etiraf edirik.

Bizim ürəklərimiz ədalətsizlik, nifrət, hirs və zorakılıqdan kədərlidir.

Biz torpağımızda olan əsarət, irqçilik və qantökməyə görə utanırıq.

Biz müharibədə, qətllərdə və terrorizmdə itmiş bütün həyatlara görə kədərlənirik.  

Bizim evlərimiz dağılıb və məbədlərimiz üsyankarlıq və qürurdan parçalanıb. 

Bizim həyatlarımız tamahkarlıq, xəsislik, bütpərəstlik və cinsi əxlaqsızlıq günahları ilə ləkələnib.

Biz Sənin ürəyini incitmişik və Sənin Adına rüsvayçılıq gətirmişik.

Biz səmimi qəlbdən tövbə edərkən bizə mərhəmət et.
Birlikdə: 
Mərhəmət Allahı, günahlarımızı bağışla. 



Öz lütfünü tök və torpağımızı sağalt.. 
Diri Allahın Ruhu, 
Sənsiz heç bir şey edə bilmərik. 

Məbədini İsa Məsihin surətinə uyğun dəyişdir.

Xəstələrə şəfa, əsarətdə olanlara azadlıq, yaslı olanlara təsəlli 

üçün Öz gücünü göndər.

Evsizlərin, acların, fəryadına cavab vermək və Sənin qayğınla 

yetimləri, dulları və yaşlıları bağrımıza basmaq üçün Öz 

məhəbbətini ürəklərimizə tök və bizi şəfqətlə doldur.

Bu günlərimizdə həyatda qarşılaşdığımız mürəkkəb problemlər 

üçün bizə müdriklik və ağıl ver.  

Yer üzünün sərvətlərini hamının rifahı üçün istifadə etməkdə 

bizə kömək et.

Birlikdə: 
Müqəddəs Ruh, Sənin təsəllin və bələdçiliyin bizə lazımdır. Ürəklərimizi dəyişdir.

Rəbb İsa Məsih, 
Sən ölüb dirildiyinə və Ata Sənə bütün 

adlardan üstün Ad verdiyinə görə, Sən bütün murdar qüvvələri 

məğlub edəcəksən.

Allahın biliyinə qarşı duran ideologiya və istehkamları dağıt. 

İnsanların ürəyini örtən qaranlıq örtüyünü aradan qaldır.

Zorakılıq və ölümü inkişaf etdirən şərin qabağını al.

Şeytanın əsarətindən azadlıq gətir.

Köləliyin, zülmün və xəstəliyin əsarətini dağıt.

Sənin Kəlamını cürətlə danışmaq və itmişlərə görə 

sadiqliklə vəsatət etmək üçün bizə cəsarət ver. 

Birlikdə: Qüdrətli Allah bizi şərdən xilas et.

İzzət Padşahı, 
Şəhərlərimizdə, xalqlarımızda və ölkələrimizdə Öz işini bitirmək üçün gəl.

Biz dünyanın bütün uclarından – Afrika, Asiya, Orta Şərq və 

Avropa, Şimali və Cənubi Amerika, Avstraliya və Sakit okean 

Adalarından olan imanlılar ilə yekdilliklə dua edirik – birlikdə biz deyirik:

Birlikdə: 
Ey darvazalar, başlarınızı qaldırın, 


Ey qədim qapılar, açılın, 


Əzəmətli Padşah içəri daxil olsun!  

Bütün yer üzərində Sənin işlərin artdıqca,

və Sənin xeyir-duaların bütün xalqlara bol töküldükcə,

onlar Səni axtaracaqlar “Bu əzəmətli Padşah kimdir?” deyə soruşacaqlar.

Birlikdə biz cavab verəcəyik:

Birlikdə: 
Ordular Rəbbidir!


Rəbbin adı ilə Gələnə həmd olsun!

Sular dənizi doldurduğu kimi dünyanı Öz izzətin ilə doldur.

Ruh və Gəlin deyir:

Birlikdə: 
Amin! Gəl ya Rəbb İsa!

